
RAQAMLI TEXNOLOGIYALAR BUGUNGI KUN TA’LIM 
SAMARASI

Abdullayev Sh. A.
Chirchiq davlat pedagogika universiteti o’qituvchisi

Tayanch so‘zlar: raqamli texnologiya, dars, internet, farmon, qaror, ta’lim tizimi. 
Ключевые слова: цифровые технологии, урок, интернет, постановление, поста-

новление, система образования.
Key words: digital technology, lesson, internet, decree, decision, education system.

Kirish. Respublikamizda amalga oshirilayotgan keng qamrovli islohotlarning 
borishi bevosita ta’lim tizimiga ham o’zining ijobiy ta’sirini ko’rsatmoqda. 
Bugungi kunda raqamli texnologiyalar shiddat bilan rivojlanib borayapti va har 
bir sohada zamon bilan hamqadam odimlashni taqozo etmoqda. Axborot olish 
va foydalanish tezligi juda yiriklashgan hozirgi davrda ta’lim tizimida raqamli 
texnologiyalardan foydalanish ta’lim sifatini oshirish va ijtimoiy faol yoshlarni 
tarbiyalashda katta ahamyatga ega. Biz ilgari ta’lim dasturlarini an’anaviy usuli 
ya’ni ma’ruzani yirik xajmli kitoblar va qo‘llanmalar orqali amalga oshirilgan 
shaklida olib borganmiz. Bu esa o‘z navbatida ta’lim sifatining u qadar 
yuqori bo‘lishini ta’minlamagan. Xozirda ta’lim sifatini ko‘tarishda ta’limni 
raqamlashtirish jarayoni boshlangan.

Ta’lim tizimining hozirgi holati noan’anaviy ta’lim texnologiyalarining 
roli ortib borayotgani bilan tavsiflanadi. Ta’lim oluvchi tomonidan ularning 
yordami bilan bilimlarni o‘zlashtirish an’anaviy texnologiyalarga qaraganda 
ancha tezdir. Ushbu texnologiyalar bilimlarni rivojlantirish, egallash va 
tarqatish xarakterini o‘zgartiradi, o‘rganilayotgan fanlarning mazmunini 
chuqurlashtirish va kengaytirish, uni tezda yangilash, samaraliroq o‘qitish 
usullarini qo‘llash, shuningdek, har bir kishi uchun ta’lim olish imkoniyatini 
sezilarli darajada kengaytirish imkonini beradi.

Tadqiqot materiallari va metodologiyasi. Raqamli texnologiyani o‘zi 
nima degan savolga quyidagicha javob beramiz: bu – xo‘jalik yuritishning 
bir zamonaviy shakli bo‘lib. unda ishlab chiqarish va boshqarishning asosiy 
faktori sifatida raqamli ko‘rinishdagi katta ma’lumotlar majmui va ularni 
qayta ishlash jarayoni xizmat qiladi. Olingan natijalarni amaliyotda ishlatish 



МУҒАЛЛИМ ҲӘМ ҮЗЛИКСИЗ БИЛИМЛЕНДИРИЎ

284

esa an’anaviy ho‘jalik yuritish shakllariga nisbatan ancha katta samaradorlikka 
erishishga imkon beradi. Misol sifatida turli xildagi avtomatik ishlab chiqarish 
jarayonlarini, 3D-texnologiyasini, bulutli texnologiyalarni. masofaviy 
meditsina xizmatlari ko‘rsatishni, aqlli texnologiyalar yordamida mahsulot 
yetishtirish va uni yetkazib berishni, turli xildagi tovarlarni saqlash va ularni 
sotish jarayonlarini keltirish mumkin. Raqamli texnologiyalar orqali ta’lim 
berilsa ta’lim oluvchilarga ta’lim olish usullari osonlashmoqda. Bunda esa 
ta’lim tizimi vostilari rolini multimediyalar, kodoskop, kompyuter, noutbuk, 
internetga ulangan televizorlar, telefon liniyalar, smart doska, proyektorlar 
bajarib beradi. Ta’lim beruvchilarga bunday vositalar bilan dars mashg‘ulotlar 
o‘tkazish ta’lim sifatini oshirishni ta’minlaydi. Online darslarda raqamli 
texnologiyalar qo‘llanilishi yaxshi samara berishi xammamizga ma’lum [4]. 

Bugungi Yangi O’zbekiston sharoitida ta’lim tizimining asosiy vazifalari 
mazmunan boyib borishi, ijtimoiy vazifalarining takomillashib borishi 
taabiiy xolatdir. Ana shunday ijtimoiy vazifalardan biri, ta’limda raqamli 
texnologiyalarni qo’llash va ulardan foydalanish bo’yicha o’quvchilarning 
kompetensiyalarini shakllantirishning barcha komponentlarini o’zida 
mujassamlashtiruvchi strategiyalarni ishlab chiqish, bugungi axborot asrida 
tizimining bosh maqsadini tashkil etmog’i zarur. Ushbu maqsaddan kelib 
chiqib, mamlakatimizda bir qator qonun hujjatlari va davlatimiz rahbarining 
farmon va qarorlari qabul qilinib, amaliyotga joriy etilmoqda.

Davlatimiz rahbari Sh.M.Mirziyoyev tomonidan: “…mamlakat taraqqiyoti 
uchun yangi tashabbus va g’oyalar bilan maydonga chiqib, ularni amalga 
oshirishga qodir bo’lgan, intellektual va ma’naviy salohiyati yuksak yangi 
avlod kadrlarini tayyorlash, ta’lim tashkilotlari bitiruvchilari zamonaviy kasb 
egalari bo’lishlari uchun ularda zarur ko’nikma va bilimlarni shakllantirish 
bilan birgalikda zamonaviy axborot-kommunikatsiya texnologiyalarini 
qo’llagan xolda ta’limni boshqarishni avtomatlashtirish va har tomonlama 
tahlil qilib borish tizimini yaratish, elektron resurslar va masofaviy ta’limni 
yanada rivojlantirish, ta’lim oluvchilar o’rtasida IT-sohasidagi kasblarni 
ommalashtirish hamda ta’lim tizimiga yuqori samarali xalqaro amaliyotni 
joriy etish, respublika ta’lim tashkilotlarini nufuzli xalqaro reytinglarga kiritish 
bo’yicha tizimli ishlarni amalga oshirish” [1] kabi O’zbekistonning yangi 
taraqqiyot davrida ta’lim-tarbiya va ilm-fan sohalarini yanada rivojlantirishning 
asosiy yo’nalishlari belgilab berildi.

Tadqiqot natijalari. Raqamli ta’lim tizimini yuksalishiga Wi-Fi zonalar IT 
parklar ochilishi katta xizmat qiladi. Ta’lim beruvchilarni raqamli texnologiyalar 
bilan ishlash qobiliyatini o‘stirish va internet orqali turli ochiq kurslar tashkil 

etish imkoniyati tug‘iladi. Bu esa o‘z navbatida ta’lim beruvchilarni o‘z ustida 
ko‘proq ishlashi va raqobat tufayli ta’lim sifatini yanada ortishiga xizmat qiladi.

Bundan tashqari raqamli texnologiyalar yana sun’iy intellekt texnologiyasini 
joriy etish soliq to‘lashdan bo‘yin tovlash holatlarini aniqlash, firibgarliklarni 
oldini olish, ma’lumotlarni tahlil qilish va takrorlanuvchi jarayonlarni 
avtomatlashtirish hamda shaffoflikni oshirishda qo‘l kelsa, katta hajmli 
ma’lumotlar — Big data esa soliq organlariga kelib tushadigan katta hajmdagi 
ma’lumotlarni saqlash, qayta ishlash, tushumlarni yanada yaxshiroq bashorat 
qilish hamda to‘lovchilar va soliq organlari o‘rtasidagi hujjat almashinuvini 
yaxshilash imkoniyatini beradi.

Raqamli texnologiyalarni o‘zlashtirish insoniyat tarixidagi boshqa 
innovatsiyalarga qaraganda tezroq sodir bo‘lmoqda: bor-yo‘g‘i yigirma yil 
ichida raqamli texnologiyalar rivojlanayotgan mamlakatlar aholisining qariyb 
50 foizini qamrab olishga va ularning yordami bilan jamiyatlarni o‘zgartirishga 
muvaffaq bo‘ldi [2].

Masalan, sog‘liqni saqlash sohasida sun’iy intellektdan foydalanishga 
asoslangan ilg‘or texnologiyalar inson hayotini saqlab qolish, kasalliklarni 
aniqlash va umr ko‘rish davomiyligini oshirishga xizmat qilmoqda. Ta’lim 
sohasida virtual o‘quv muhiti va masofaviy ta’limning ta’minlanishi talabalarga 
boshqa imkoniyatga ega bo‘lmagan dasturlarda qatnashish imkonini berdi. 
Bundan tashqari, blokcheynga asoslangan tizimlardan foydalanish orqali 
davlat xizmatlaridan foydalanish qulay bo‘ladi, ularni ta’minlovchi institutlar 
mas’uliyatini oshiradi va sun’iy intellektdan foydalanish natijasida jarayonlar 
kamroq byurokratik bo‘ladi. Katta ma’lumotlar, shuningdek, yanada 
moslashuvchan va aniq siyosat va dasturlarga olib kelishi mumkin.

Mamlakatimizning yangi taraqqiyoti davrida axborot-kommunikatsiya 
texnologiyalarini qo’llash orqali ta’limni boshqarishni avtomatlashtirish, 
elektron resurslar va masofaviy ta’limni yanada rivojlantirish, ta’lim oluvchilar 
o’rtasida IT-sohasidagi kasblarni ommalashtirishga davlatimiz rahbari 
tomonidan alohida e’tibor qaratilayotganligi, ta’lim tizimida ham raqamli 
texnologiyalarning o’rni va ahamiyati qanchalik yuqori ekanligini ko’rsatib 
bermoqda.

Bugungi globallashuv jarayoni kechayotgan davrda, kundalik hayotimizni 
axborotkomunikatsion texnologiyalari, kompyuterlar va Internetsiz tasavvur 
qilish mushkuldir. Shuning uchun ham bugungi kunda raqamli texnologiyalar 
asta sekin kundalik hayotimizning barcha sohalariga kirib, ijtimoiy hayotning 
ajralmas bir qismiga aylanib bormoqda. Aynan, ana shu muhim jihatni hisobga 
olgan xolda mamlkatimizda 10 dan ortiq texnika va raqamli texnologiyalar 

yo„nalishidagi mutaxassislar tayyorlaydigan oliy o„quv yurtlari faoliyatini 
yo„lga qo„yilganligi ham raqamli texnologiyalarning nafaqat iqtisodiyot, 
siyosat kabi sohalarda balki, ta‟lim tizimida ham katta ahamiyatga ega 
ekanligidan dalolatdir.

Ta’lim tizimida raqamli texnologiyalardan foydalanishning ommalashuvini 
asosiy sababi sifatida nafaqat pedagoglar uchun, balki, o’quvchilar uchun ham 
qulay bo’lgan tomonlarining mavjudligini ko’rsatishimiz mumkin. Masalan, 
o’quvchilar o’zlari istagan xolda va xohlagan vaqtda ta’lim olish imkoniga ega 
bo’ladi. Bundan tashqari ta’limda raqamli texnologiyalardan foydalanish orqali 
biz quyidagi:

–– pedagog kadrlar yetishmaydigan hududlarda ham o’quvchilarni onlayn 
yoki masofaviy shaklda ta’lim olishlari; 

–– o’qituvchi va o’quvchilarning internet tarmog’idan o’zlari istagan fanga 
oid ma’lumotlarni olish, izlash, tarqatish va undan foydalanish;

–– tizimda raqamli texnologiyalardan foydalanish asosida ta’lim 
samaradorligini oshirish, vaqt va mablag’ sarfini kamaytirish;

–– ta’lim jarayoniga raqamli texnologiyalarni qo’llash orqali o’quvchilarning 
shunchaki, fanlarni o’zlashtirishlari emas, balki ularning bilimlarni qay 
darajada o’zlashtirayotganligi va muammoli vaziyatlarga tayyorligi hamda 
ularda tanqidiy tafakkurni shakllanganligi, shuningdek, o’quvchilarning 
mustaqil o’z ustida ishlay olish qobiliyatlarini rivojlantirishga yo’naltirish 
kabi imkoniyatlarga ega bo’lamiz.

Bugungi kunda raqamli texnologiyalarni ta’lim jarayoniga faol kirib 
borayotganligining bosh omili bu darslarning sifatini ijobiy tomonga 
o’zgartirishdagi samaradorligi bilan alohida ahamiyat kasb etayotganligidir. 
Bunday sifat darajasini yanada yuksalirishda o’qitishning turli vositalari va 
raqamli texnologiyalarni qo’llashning yangi strategik loyihalarini ishlab chiqish 
hamda sohaga joriy etishning normativ-huquqiy hujjatlarini takomillashtirish, 
yuqori samaradorlikka ega raqamli qurilmalar bilan jihozlangan o’quv xonalari, 
laboratoriyalar, mediastudiyalarni o’z ichiga olgan markazlarni tashkil etish 
muhim omil bo’lib xizmat qiladi [3].

Xulosa. Yuqoridagi fikrlarimizdan kelib chiqib xulosa qilib aytish 
mumkinki, ta’lim tizimida raqamli texnologiyalardan foydalanish, birinchidan, 
o’qitishning samaradorligini ta’minlash, ikkinchidan, dars jarayonlariga oid 
turli ilyutratsiya, video roliklar, ko’rgazmali qurollar, tarqatma materiallar 
tayyorlash, uchinchidan, o’qituvchi-pedagoglarning multimedia maxsulotlari, 
kompyuter texnikasi, Internet vositalaridan foydalanish va ularni dars jarayonida 
qo’llash malakalarini oshirishga xizmat qiladi. Yuqoridagi xulosalarimizdan 

kelib chiqib quyidagi: birinchidan, o’qituvchilarni raqamli texnologiyalardan 
foydalanish malakalarini shakllantirishga qaratilgan uzluksiz metodik xizmat 
tizimini yaratish; ikkinchidan, raqamli texnologiyalardan oqilona va maqsadli 
foydalanish hamda ta’lim jarayoni ishtirokchilarining raqamli texnologiyalar 
asosida tashkil etilayotgan darslarga moslashuvchanlik qobiliyatini 
shakllantirish kabi zarur tavsiyalarga amal qilish talab etiladi.

РЕЗЮМЕ

Mazkur maqolada muallif raqamli texnologiya, bulutli texnologiyalar, raqamli texnologiyani ta’lim 
tizimi vositalari, raqamli texnologiya ustunliklari, ta’limda raqamli texnologiyalardan foydalanishning 
dolzarb jihatlari va ahamiyatini nazariy asosda yoritib, o‘z tavsiyalarini bergan. 

РЕЗЮМЕ
В данной статье автор изложил свои рекомендации, теоретически осветив цифровые техноло-

гии, облачные технологии, цифровые технологии как инструменты системы образования, преиму-
щества цифровых технологий, актуальные аспекты и важность использования цифровых техноло-
гий в образовании.

SUMMARY
In this article, the author gave his recommendations, covering the current aspects and importance of 

digital technology, cloud technologies, digital technology educational system tools, digital technology 
advantages, the use of digital technology in education on a theoretical basis.


